
                                   2015 йил «21» август

Россия Федерацияси Тергов қўмитаси Москва шаҳар Бош тергов бошқармаси Шимоли-Шарқий маъмурий округ бўйича тергов бошқармаси Останкино туманлараро тергов бўлимининг терговчиси Белов Е.Е., 388701-сон жиноят иши материаллари билан танишиб чиқиб, қуйидагиларни
А Н И Қ Л А Д И:

Ушбу жиноят иши 2015 йил 20 августда Россия Федерацияси Тергов қўмитаси Москва шаҳар Бош тергов бошқармаси Шимоли-Шарқий маъмурий округ бўйича тергов бошқармаси Останкино туманлараро тергов бўлими томонидан РФ ЖК 131-моддаси 2-қисмининг “а” банди, 161-моддасининг 1-қисмида назарда тутилган жиноятларнинг белгилари бўйича қўзғатилган.

Шунингдек у (Тиллабеков М.А.) талончилик, яъни ўзганинг мулкини очиқдан-очиқ талон-торож қилиш содир этган, хусусан: 2015 19 август куни терговда аниқ аниқланмаган даврда, соат 10.00 дан 15.21 гача бўлган вақт оралиғида, Тиллабеков М.А., Москва ш., Яблочков кўчаси, 5-уй, 1-иморат манзилида жойлашган ҳудудда бўла туриб, ўзининг қўққисдан пайдо бўлган, ўзганинг мулкини очиқдан-очиқ талон-торож қилишга қаратилган жиноий ниятини амалга ошира бориб, ўзига илгари таниш бўлмаган Мешанская А.В.га нисбатан зўрлик ишлатиб, унинг қинига жинсий алоқа қилишни содир этгандан кейин дарҳол, Мешанская А.В.нинг сумкасидан унга тегишли бўлган, 5 000 (беш минг) рубл турадиган мобил телефонини ва 3 000 (уч минг) рубл миқдоридаги пул маблағларини очиқдан-очиқ талон-торож қилган, жабрланувчига жами 8 000 (саккиз минг) рубллик, унинг учун жиддий ҳисобланадиган моддий зарар етказган, шундан кейин ҳодиса содир бўлган жойни тарк этган.
Кўрсатилган жиноятни содир этишда гумон қилиниб, 1995 йил 19 июлда Тожикистон Республикаси, Хатлон вилояти, Шаартуз туманининг Пахтаобод қишлоғида туғилган, Тожикистон Республикаси, Хатлон вилояти, Шаартуз туманининг Хатлон қишлоғида доимий рўйхатга олинган; амалда Москва вилояти, Раменский тумани, Хрипан посёлкаксида яшайдиган Аликулов Нуркобил Муродович РФ ЖПКнинг 91, 92-моддаларида назарда тутилган тартибда 2015 йил 20 август куни соат 21 дан 10 минут ўтганда ушланган, шу куни гумон қилинувчи Аликулов Н.М. РФ ЖК 131-моддаси 2-қисмининг “а” бандида назарда тутилган жиноятни содир этишда айбланган ва бу ҳақда унга эълон қилинган.

Аликулов Н.М.нинг унга эълон қилинган айбловда кўрсатилган жиноятни содир этишда айбдорлиги жиноят иши бўйича тўпланган материаллар: жабрланувчи Мешанская А.В.нинг кўрсатувлари, Тиллабеков М.А. гумон қилинувчи ва айбланувчи тариқасида берган кўрсатувлар, Тиллабеков М.А. ва Аликулов Н.М. ўртасида ўтказилган юзлаштириш баённомаси, айбланувчи Тиллабеков М.А.нинг кўрсатувларини ҳодиса содир бўлган жойда текшириш баённомаси, шунингдек иш бўйича тўпланган бошқа далиллар билан ўз тасдиғини топади.
Аликулов Н.М. уч йилдан ортиқ муддатга озодликдан маҳрум қилиш тариқасидаги жазо назарда тутилган оғир жиноятни содир этишда айбланаётганини, Россия Федерацияси ҳудудида доимий яшаш жойига эга эмаслигини, ушлангунга қадар ўзи рўйхатга олинган жойда яшамаганини ҳисобга олганда, у озодликдан қолган тақдирда, ўзи содир этган жиноятнинг оғирлигини англаб, дастлабки тергов органлари ва суддан қочиб яшириниши, жиноий фаолият билан шуғулланишни давом эттириши, жабрланувчига, гувоҳларга ва жиноят процессининг бошқа иштирокчларига таҳдид солиши,  далилларни йўқ қилиб ташлаши ва жиноят ишини юритишга бошқача йўллар билан тўсқинлик қилиши мумкин, деб тахмин қилиш учун асослар мавжуд, унга нисбатан қамоқда сақлаш билан боғлиқ бўлмаган эҳтиёт чорасини танлаш учун асослар йўқ.

Айбланувчи Аликулов Н.М.ни қамоқда сақлашга монелик қиладиган тиббий маълумотлар терговда мавжуд эмас.

Юқорида айтилганларга кўра ва РФ ЖПКнинг 97-101, 108-моддаларига мувофиқ,
ҚАРОР ҚИЛДИ:

Москва шаҳар Останкино туман судига 1995 йил 19 июлда Тожикистон Республикаси, Хатлон вилояти, Шаартуз туманининг Пахтаобод қишлоғида туғилган, Тожикистон Республикаси, Хатлон вилояти, Шаартуз туманининг Хатлон қишлоғида доимий рўйхатга олинган; амалда Москва вилояти, Раменский тумани, Хрипан посёлкаксида яшайдиган, ўзининг айтишича илгари судланмаган айбланувчи Аликулов Нуркобил Муродовичга нисбатан 388701-сон жиноят иши бўйича эҳтиёт чораси сифатида қамоққа олишни танлаш ва 02 ой 00 суткага, яъни 2015 йил 20 октябргача тайинлаш ҳақида илтимоснома тақдим этилсин.

